
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

strategiyasida yosh avlodni har tomonlama barkamol qilib tarbiyalash, ularning siyosiy 

madaniyatini yuksaltirish, fuqarolik pozitsiyasini shakllantirish, maʼnaviy-axloqiy yetuklik 

darajasini oshirish ustuvor vazifalardan biri sifatida eʼtirof etilmoqda.Yangi Oʼzbekistoninig 

istiqboldagi taraqqiyotini taʼminlovchi yoshlar, ularning siyosiy qiyofasi, maʼnaviy yetuklik 

davri toʼgʼrisidagi qarashlarni oʼrganish, bu qarashlarning bugungi kundagi ahamiyatini falsafiy 

tahlil qilish hamda oʼziga xos jihatlarini ochib berish dolzarb masala hisoblanadi. Chunki, 

Oʻzbekistonda 30 yoshgacha boʻlgan yoshlar va bolalar soni 20 milliondan oshdi. Bu esa 

mamlakatimiz aholisining 54 foizini yoshlar tashkil etadi degani. Hozirgi kunda yoshlar 

sonining oʻsish surʼati jahon miqyosida, jumladan, Oʻzbekistonda ham ijtimoiy-siyosiy 

jarayonlarga muayyan taʼsir koʻrsatmoqda. Demografik oʻsish fonida yoshlarga oid davlat 

siyosatini samarali tashkil etish, ularning ijtimoiy himoyasini taʼminlash, jamiyatdagi roli va 

ishtirokini mustahkamlashga qaratilgan mexanizmlarni takomillashtirish masalasi tobora 

dolzarb ahamiyat kasb etmoqda. Zero, har bir davlatning barqaror rivojlanishi yosh avlodning 

salohiyatini toʻliq roʻyobga chiqarish bilan chambarchas bogʻliqdir. Bugungi kunda 

globallashuv, axborot oqimlarining keskin tezlashuvi, gʻoyaviy-maʼnaviy kurashlarning 

kuchayishi sharoitida yoshlarning ijtimoiy-siyosiy qarashlari, vatanparvarlik tuygʻusi va 

fuqarolik ongini shakllantirish dolzarb falsafiy-ijtimoiy muammolardan biridir. Shu nuqtai 

nazardan, yoshlarning siyosiy qiyofasini belgilovchi omillarni – ularning huquqiy ongi, siyosiy 

faolligi, ijtimoiy masʼuliyat hissi, tarixiy xotira va milliy gʻurur asosida qaror topgan 

dunyoqarashi kabi mezonlarni tahlil etish zarurati tobora ortib bormoqda. 

Yoshlarga oid siyosatni muvaffaqiyatli amalga oshirish uchun davlat va jamiyat oʻrtasida 

samarali hamkorlikni yoʻlga qoʻyish muhim hisoblanadi. Yoshlar bilan ishlashda faqat maʼmuriy 

vositalarga tayanish emas, balki ularning tashabbuslarini ragʻbatlantiruvchi, ijtimoiy va shaxsiy 

rivojlanishini qoʻllab-quvvatlovchi innovatsion yondashuvlar talab etiladi. Bugungi kunda 

globallashuv jarayonlarining shiddat bilan rivojlanishi, jamiyatning barcha sohalarida, xususan, 

yoshlar siyosatini amalga oshirish va ular bilan ishlash tizimida yangicha yondashuvlarni, 

munosabatlar tizimini ishlab chiqishni taqozo etmoqda. Yoshlar siyosatining samarali amalga 

oshirilishi, yoshlarning ijtimoiy faolligini oshirish va ularni jamiyatda masʼuliyatli, huquqiy 

ongli fuqaro sifatida shakllantirishga xizmat qiladi. Shu bilan birga, zamonaviy texnologiyalar 

va xorijiy davlatlarning ilgʻor tajribalaridan foydalanish, yoshlar bilan ishlashda samarali 

usullarni qoʻllash imkonini beradi. Xorijiy tajribalarni tahlil qilish va ulardan mamlakatimiz 

amaliyotida unumli foydalanish yoʻllarini oʻrganish, yoshlar siyosatini takomillashtirishda, 

maʼnaviy yetuk shaxslarni tarbiyalashda muhim ahamiyatga ega. Bu tajribalar orqali, yoshlar 

bilan ishlashda innovatsion metodlarni joriy etish, ijtimoiy, siyosiy va iqtisodiy jarayonlarga 

yoshlarni faol ravishda jalb etish imkoniyatlari ochiladi. Natijada, yoshlarning jamiyatdagi oʻrni 

va roli yanada kuchayib, ularning huquqiy va maʼnaviy madaniyatini shakllantirish, jamiyatda 

ijobiy oʻzgarishlarga olib keladigan samarali yoshlar siyosatini yaratish mumkin boʻladi. 

Davlatdagi ijtimoiy barqarorlik koʻp jihatdan yoshlarning barcha qatlamlariga yoʻnaltirilgan 

kuchli ijtimoiy himoyaga, ularning tashabbuslarini qoʻllab-quvvatlash hamda imkoniyatlarini 

yuzaga chiqarishda yetarli shart-sharoit yaratilganiga bogʻliqdir. Yoshlar bilan ishlashda 

innovatsion texnologiyalarni qoʻllash nafaqat faoliyat samaradorligini oshiradi, balki 

yoshlarning yangi bilim va koʻnikmalarga ega boʻlishini ham taʼminlaydi. Jahon tajribasida 

yoshlar siyosatini amalga oshirishda raqamli texnologiyalar, masofaviy taʼlim platformalari, 

mobil ilovalar va ijtimoiy tarmoqlar orqali aloqa oʻrnatish kabi zamonaviy vositalar keng 

qoʻllanilmoqda (OECD, 2020; World Bank, 2021). 

Masalan, Yevropa Ittifoqi mamlakatlarida “EU Youth Dialogue” platformasi orqali 

yoshlar bilan doimiy muloqot yoʻlga qoʻyilgan boʻlib, bu mexanizm ularning fikrini davlat 

siyosatlarida hisobga olish imkonini beradi. AQShda “Youth.gov” platformasi yoshlarga 

moʻljallangan resurslar, grantlar va taʼlim imkoniyatlari haqida axborot berishda muhim oʻrin 

tutadi. Oʻzbekistonda ham soʻnggi yillarda raqamli texnologiyalar orqali yoshlar bilan ishlash 

amaliyoti faol rivojlanmoqda. Jumladan, “Yoshlar portali”, “Yoshlar daftari”ning raqamli 

formati, ZiyoNET taʼlim platformasi va boshqa onlayn resurslar bu boradagi muvaffaqiyatli 

qadamlardandir. Bunday platformalar yoshlarning ehtiyojlarini oʻrganish, individual 

yondashuvni qoʻllash, hamda faol ishtirokini taʼminlash imkonini yaratadi. Shu nuqtai 

nazardan, yoshlar bilan ishlashda raqamli tenglikni taʼminlash, raqamli texnologiyalardan 

foydalanish madaniyatini shakllantirish, hamda raqamli savodxonlikni oshirish masalalari 

dolzarb hisoblanadi. Ilmiy tadqiqotlar shuni koʻrsatmoqdaki, raqamli muhitga mos innovatsion 

yondashuvlar yoshlarning ijtimoiy faolligi, taʼlimdagi ishtiroki va bandligiga ijobiy taʼsir 

koʻrsatadi. Prezident Sh.Mirziyoyev bugungi kunda mamlakatimizning yoshlarga oid siyosati 

haqida toʻxtalib, “Eng muhimi, yoshlar bilan doimiy muloqot olib borish, ularning bandligini 

taʼminlash, hayotda oʻz oʻrnini topishi, jamiyatning munosib aʼzolariga aylanishi, mehnat va 

turmush sharoitlarini yaxshilash vazifasi barchamizning kundalik faoliyatimiz mezoniga 

aylanib bormoqda”[1], deb taʼkidlab oʻtdi. Davlatimizda maʼnaviy yetuk yoshlarni tarbiyalash, 

ularning huquq va manfaatlarini himoya qilish hamda ularga zarur shart-sharoitlar va 

imkoniyatlarni yaratib berish borasida mustahkam huquqiy baza yaratilgan. Bu tizim zamon 

talablariga mos ravishda muntazam ravishda takomillashtirilmoqda. Jumladan, bugungacha 

parlament tomonidan yoshlarga oid 40 dan ziyod qonun hujjatlari qabul qilindi va 30 dan ortiq 

xalqaro huquqiy hujjatlar ratifikatsiya qilindi. Ushbu yondashuv, yoshlarning huquqlarini 

himoya qilish, ularning ijtimoiy faoliyatini qoʻllab-quvvatlash va jamiyatdagi oʻrni bilan bogʻliq 

barcha masalalar boʻyicha huquqiy himoyaning ishonchli tizimini yaratishga qaratilgan. 

Yurtimizda yoshlarga oid davlat siyosati izchil, manzilli va kompleks yondashuv asosida amalga 

oshirilmoqda. Jumladan, viloyatlarda yoshlar bilan ishlash tizimi takomillashtirilib, 

mahallalarda yoshlar yetakchilari instituti joriy etildi. Ushbu instituting joriy qilinishi, 

yoshlarning muammolarini mahalliy darajada, bevosita yashash hududlarida aniqlash va 

tezkorlik bilan hal etish imkoniyatini yaratdi. 

Amalga oshirilayotgan ushbu mexanizmlar natijasida yoshlar murojaatlarini koʻrib 

chiqish muddati ilgari belgilangan 30 kundan 5 kungacha qisqartirildi. Bu esa davlat 

boshqaruvi tizimida yoshlar bilan ishlash samaradorligini sezilarli darajada oshirdi, 

yoshlarning muammolariga tezkor va aniq yechimlar topishga xizmat qilmoqda. Mazkur 

yondashuv, yoshlarning faol ishtirokini taʼminlash va ularning ijtimoiy jihatdan muvaffaqiyatli 

rivojlanishini qoʻllab-quvvatlashda muhim ahamiyatga ega va yoshlar bilan ishlashning 

samaradorligini oshirishga xizmat qilmoqda.Shuningdek, yosh avlodning ijtimoiy-iqtisodiy 

muammolarini tizimli hal etish va ularning bandligini taʼminlash maqsadida 14 dan  

30 yoshgacha boʻlgan 9 million nafar yigit-qizni qamrab olgan balans (maʼlumotlar bazasi) 

shakllantirildi. Bu esa ularning ehtiyojlari, ijtimoiy holati va kasbiy qiziqishlarini aniqlash 

hamda shaxsiy yondashuvni taʼminlash imkonini bermoqda 

Adabiyotlar tahlili va metodlar. Maʼlumki, har bir jamiyatda amal qiluvchi ijtimoiy ong 

shakllarida millatning ruhiy, maʼnaviy qiyofasi aks etadi. Ijtimoiy ongning shakllari jamiyat 

aʼzolarining tafakkuri, ruhiyati, maʼnaviy dunyosi asta-sekinlik bilan oʻzgarib borishiga olib 

keladi.Oʻzbekiston Respublikasining 2016-yil 14-sentyabrda qabul qilingan “Yoshlarga oid 

davlat siyosati toʻgʻrisida”gi Qonuni, 2018-yil 14-avgustdagi “Yoshlarni maʼnaviy-axloqiy va 

jismoniy barkamol etib tarbiyalash, ularga taʼlim-tarbiya berish tizimini sifat jihatidan yangi 

bosqichga koʻtarish chora-tadbirlari toʻgʻrisida”gi PQ-3907-son Qarori, Oʻzbekiston 

Respublikasi Prezidentining 2017-yil 5-iyuldagi PF-5106-son “Yoshlarga oid davlat siyosati 

samaradorligini oshirish va Oʻzbekiston yoshlar ittifoqi faoliyatini qoʻllab-quvvatlash 

toʻgʻrisida”gi Farmoni, 2020-yil 2-martdagi 2017–2021-yillarda Oʻzbekiston Respublikasini 

rivojlantirishning beshta ustuvor yoʻnalishi boʻyicha Harakatlar strategiyasini “Ilm, maʼrifat va 

raqamli iqtisodiyotni rivojlantirish yili”da amalga oshirishga oid Davlat dasturi toʻgʻrisidagi PF-

5953-son Qarori hamda mavzuga oid boshqa qonun hujjatlarida belgilangan vazifalarni amalga 

oshirishga mazkur maqola muayyan darajada xizmat qiladi. Mazkur qonunlar yoshlar 

siyosatining asosiy qoidalarini oʻzida mujassam etgan. Qonunlar bunday siyosatni 

shakllantirish va roʻyobga chiqarishga doir tashkiliy-huquqiy mexanizmlarning huquqiy 

asoslarini yanada takomillashtirdi MDH hududida maʼnaviy yetuk yoshlarni tarbiyalash 

muammolari, yoshlarning mehnat madaniyatini shakllantirish, ularning ijtimoiylashuvi 

jarayonida yuzaga keladigan konseptual muammolar, shuningdek, globallashuv jarayonida yuz 

berayotgan madaniy oʻzgarishlarning tarbiyaviy jarayonga taʼsiri masalalari, bir qator olimlar 

tomonidan falsafiy nuqtai nazardan chuqur oʻrganib chiqilgan. Jumladan, A.V. Komarova, 

A.N. Zakharin, G.K. Mamurova, L.V. Udalova, L.P. Krasnorutskiy, O.N. Zhupnik,  

S.A. Mikhaylovskaya, T.V. Asobina, E.M. Dumnova, Ya.V. Zubashenko kabi tadqiqotchilar 

tomonidan ushbu yoʻnalishda qator ilmiy izlanishlar olib borilgan.Ularning ilmiy qarashlarida 

yoshlar o‘rtasida maʼnaviy yetuklik davri, ular ongida mehnatga nisbatan ijobiy munosabatni 

shakllantirish, shaxsiy masʼuliyat va ijtimoiy faollikni kuchaytirish, shuningdek, ijtimoiy muhit 

bilan uygʻunlikda shakllanuvchi madaniy qadriyatlar tizimi asosida maʼnaviy yetuk inson 

tarbiyasining zamonaviy modelini yaratish zarurati alohida urgʻu bilan taʼkidlangan.Mazkur 

tadqiqotlar zamonaviy yosh avlodni tarbiyalashda mehnatga oid qadriyatlar, madaniy meros 

va zamonaviy global tendensiyalar oʻrtasidagi dialektik bogʻliqlikni anglash hamda ularni 

uygʻunlashtirish yoʻllarini ilmiy asoslashga xizmat qilmoqda.Oʻzbekistonlik faylasuf olimlar  

E. Qoʻdirov [2], I. Sayfnazarov [3], F. Sayfnazarova, V. Qoʻchqorov [4] va boshqalar oʻz 

tadqiqotlarida yoshlarning maʼnaviy yetuk shaxs sifatida shakllanishida taʼlim va tarbiyaning 

ahamiyati, ularning ijtimoiylashuvi, jamiyatdagi ijtimoiy-siyosiy va maʼnaviy hayotdagi oʻrni, 

shuningdek, huquqiy madaniyatni rivojlantirish masalalariga alohida eʼtibor qaratganlar. 

Ularning ilmiy ishlarida yoshlarning ijtimoiylashuvi va huquqiy madaniyatini oshirishga 

qaratilgan zamonaviy pedagogik va psixologik,falsafiy yondashuvlar, shuningdek, jamiyatning 

huquqiy tizimiga boʻlgan munosabatlarni shakllantirishning muhimligi taʼkidlangan. Shu 

nuqtai-nazardan qaraganda, mazkur mavzuni oʻrganishda,tahlil qilishda mamlakatimizda 

faoliyat olib borayotgan huquqshunoslar, faylasuflar, siyosatshunoslar, psixologlar va boshqa 

ijtimoiy-gumanitar fan vakillari, soha olimlarining xizmatlari katta ahamiyatga ega. Jumladan, 

yoshlarni har tomonlama jamiyatga xizmat qiladigan barkamol inson, maʼnaviy yetuk shaxs 

qilib tarbiyalashda jamiyat maʼnaviy va madaniy tizimining oʻrni ham beqiyos ahamiyatga ega. 

Maʼnaviy va madaniy qadriyatlar oʻzgarishi yoshlarning jamiyatdagi faolligi, ularning ijtimoiy 

va siyosiy hayotga intilishi bilan bevosita aloqadordir. Muammoning ushbu jihatiga doir ayrim 

masalalarni toʻliq va samarali oʻrganishga X.M. Tojiboeva [5], M. Mamotov, O.M. Gʻaybullayev, 

E.M. Abzalov[ 6], Z. Zamonov [7] kabi olimlar oʻz ilmiy tadqiqotlarida alohida eʼtibor 

qaratganlar. Ularning ishlarida yoshlarning maʼnaviy va huquqiy tarbiyasi, jamiyatdagi 

islohotlar va ularning yoshlar bilan ishlashdagi taʼsiri haqida muhim natijalarga erishilgan. 

Masalan, X.M. Tojiboeva yoshlar tarbiyasiga oid ijtimoiy-pedagogik prinsiplar va ularning 

amaliy ahamiyatini oʻrganishga alohida eʼtibor qaratgan. Shundan kelib chiqib, yoshlar 

tarbiyasini rivojlantirishda jamiyatning maʼnaviy tizimi va milliy qadriyatlarning ahamiyatiga 

toʻgʻri baho beriladi. Mazkur tadqiqotlar natijalari, shubhasiz, yoshlarning ijtimoiylashuvi va 

ularning huquqiy madaniyatini yuksaltirish, jamiyatdagi muammolarni bartaraf etishda muhim 

ahamiyatga ega. Yosh avlodning maʼnaviy yetuklik darajasini aniqlashda, avvalo, ularning 

axloqiy dunyoqarashi, maʼnaviy qadriyatlarga munosabati, ongli tanlov qilish qobiliyati va 

ijtimoiy burchga boʻlgan munosabati muhim rol oʻynaydi. Shu bois, yoshlar maʼnaviyatini 

shakllantirishga oid davlat siyosati, ijtimoiy institutlarning (oila, taʼlim muassasalari, ommaviy 

axborot vositalari, diniy tashkilotlar) oʻrni va taʼsirini kompleks falsafiy tahlil etish, mavjud 

yondashuvlar va gʻoyalarning zamonaviy talablarga mosligini qayta koʻrib chiqish bugungi 

ilmiy tadqiqotlar uchun dolzarb vazifadir. 

Natijalar va muhokama. Mazkur ishda yoshlarga taʼlim berish va ularning huquqiy 

madaniyatini rivojlantirish masalalari, ijtimoiy-psixologik kontekstda, pedagogik va falsafiy 

asoslar orqali tahlil qilinadi. Shuningdek, ijtimoiylashuv jarayonlarida yoshlarga huquqiy 

bilimlarni oʻrgatish, ularning huquqiy ongini shakllantirish, hamda jamiyatdagi ijtimoiy-siyosiy 

faollikni oshirishda pedagogik tizimning oʻrni alohida koʻrsatiladi. 

Ushbu yondashuvlarning asosiy maqsadi – yoshlarni zamonaviy huquqiy va ijtimoiy 

madaniyatga mos ravishda tarbiyalash, ularni jamiyatda faol, huquqiy jihatdan ongli va 

masʼuliyatli fuqaro, maʼnaviy yetuk shaxs sifatida shakllantirishdan iboratdir. 

Tahlil usullari sifatida maqolada falsafiy tafakkurning qiyoslash,umumlashtirish, tizimli 

tahlil, analiz va sintez, induksiya va deduksiya kabi ilmiy usullariga tayanildi. 

Xulosa. Xulosa tariqasida taʼkidlash joizki, bugungi kunda Oʻzbekiston Respublikasida 

yosh avlodning zamonaviy taʼlim olishi, kasb-hunar egallashi hamda har tomonlama maʼnaviy 

yetuk va barkamol shaxs sifatida shakllanishi uchun ilgʻor, innovatsion yondashuvlarga 

asoslangan shart-sharoitlar yaratish borasida keng koʻlamli ishlar amalga oshirilmoqda. Yosh 

avlodni har tomonlama qoʻllab-quvvatlash, ularni maʼnaviy yetuk, jismonan sogʻlom, 

vatanparvar va fidoyi shaxslar sifatida shakllantirish, shuningdek, ularning huquq va 

manfaatlarini himoya qilishga doir davlat siyosatini takomillashtirish zamonaviy 

taraqqiyotning ustuvor yoʻnalishlaridan biri hisoblanadi. Ushbu jarayonga qaratilgan eʼtibor 

darajasi oshgani sayin, uning ijtimoiy-iqtisodiy samaradorligi ham ortib boradi. Yangi 

Oʻzbekistonda yoshlar jamiyatning faol va strategik ahamiyatga ega qatlamlaridan biri sifatida 

qaralmoqda. Davlat siyosatida ular mavjud muammo emas, balki mamlakatning barqaror 

rivojlanishini taʼminlovchi muhim resurs, intellektual va innovatsion salohiyat egasi sifatida 

eʼtirof etilmoqda.  

Aynan shunday zamonaviy yondashuv asosida yurtimizda yuksak bilimga ega, mustaqil 

va zamonaviy fikrlovchi, ijtimoiy faolligi bilan ajralib turuvchi maʼnaviy yetuk yoshlar safi 

kengayib bormoqda. Ular mamlakatning ijtimoiy-iqtisodiy va siyosiy taraqqiyotida hal qiluvchi 

omil sifatida tobora muhim oʻrin egallamoqda. Yoshlar taraqqiyotining asosiy omillaridan biri 

sifatida taʼlim, mehnat bandligi, ijtimoiy faollik, sogʻlom turmush tarzi va maʼnaviy-axloqiy 

tarbiyani taʼminlash muhim ahamiyatga ega. Mamlakatimizda yoshlarga oid davlat siyosati 

doirasida ushbu yoʻnalishlarda keng koʻlamli islohotlar amalga oshirilayotganiga qaramay, hali 

ham dolzarb boʻlib qolayotgan bir qator muammolar mavjud. Quyida ushbu muammolarni 

tizimli tahlil qilish va ularni bartaraf etish boʻyicha ilmiy asoslangan yondashuvlarni ishlab 

chiqish lozimligi taʼkidlanadi. 

1. Taʼlim sifatining yetarli darajada emasligi. Bugungi kunda maktabgacha, umumiy 

oʻrta, oʻrta maxsus va oliy taʼlim bosqichlarida taʼlim sifati turlicha darajada boʻlib, bu jarayonda 

hududlararo tafovut ham mavjud. Ayrim hollarda taʼlim mazmunining zamonaviy ehtiyojlarga 

mos kelmasligi, oʻqituvchilar malakasining yetarli emasligi va zamonaviy pedagogik 

texnologiyalarning yetarlicha joriy etilmaganligi kuzatilmoqda (Qarang: Oʻzbekiston 

Respublikasi Prezidentining 2019-yil 29-apreldagi PQ–4312-son qarori). 

2. Yoshlarning taʼlim bilan qamrovi yetarli emas. Maktabgacha taʼlimda qamrov 

koʻrsatkichi sezilarli darajada oshgan boʻlsa-da, bu hali real ehtiyojni toʻliq qondirmayapti. 

Xususan, chekka hududlarda bogʻchalar sonining kamligi, moddiy-texnik bazaning zaifligi bu 

borada jiddiy muammolarni yuzaga keltirmoqda. Oliy taʼlimda esa talab yuqori boʻlsa-da, 

qamrov nisbatan past (2022-yilga kelib oliy taʼlim bilan qamrov darajasi 38% , 2023- yilda 42 

% ni tashkil etgan), bu esa koʻplab yoshlarning oʻz salohiyatini toʻliq roʻyobga chiqarish 

imkoniyatlarini cheklaydi (Qarang: “Oʻzbekiston Respublikasining 2030-yilgacha moʻljallangan 

Taʼlim strategiyasi”, 2020). 

3. Kasbga yoʻnaltirish va mehnat bozori bilan uzviy bogʻliqlik yetishmasligi. 

Oʻquvchilarni erta bosqichda kasbga yoʻnaltirish boʻyicha ishlar yetarli darajada 

tizimlashtirilmagan. Natijada oʻrta maxsus va oliy taʼlim muassasalarida kadrlar tayyorlash 

mehnat bozori talablariga toʻliq mos kelmayapti, bu esa yoshlar ishsizligi muammosini yanada 

keskinlashtirmoqda. 

4. Yoshlarning iqtisodiy faolligi va bandligini taʼminlashdagi muammolar. 

Yoshlarning barqaror daromad manbaiga ega boʻlmasligi, munosib mehnat sharoitlarining 

yetishmasligi va tadbirkorlik faoliyatini yoʻlga qoʻyishdagi toʻsiqlar ularning iqtisodiy 

imkoniyatlarini cheklab qoʻymoqda. Bu borada kredit resurslaridan foydalanish imkoniyatlari, 

huquqiy maslahat xizmati va infratuzilmaning zaifligi sezilarli darajada taʼsir koʻrsatmoqda. 

5. Maʼnaviy-axloqiy tarbiya samaradorligining pastligi. Yoshlarda milliy gʻoya va 

umuminsoniy qadriyatlar asosida maʼnaviy immunitetni shakllantirishga qaratilgan ishlar 

koʻlami keng boʻlishiga qaramay, ularning sifati va taʼsirchanligi yetarli emas. Bu holat ayrim 

yoshlarning yot gʻoyalarga ergashishi, huquqbuzarliklar, erta nikohlar va turmushdagi asossiz 

sarf-xarajatlar kabi salbiy oqibatlarga olib kelmoqda (Qarang: R.H. Joʻraev, “Yoshlar va ularning 

ijtimoiy faolligini oshirish muammolari”, 2021). 

6. Tibbiy madaniyat darajasining pastligi. Sogʻlom turmush tarzini targʻib qilish 

borasidagi saʼy-harakatlarga qaramay, yoshlar orasida yomon odatlar (chekish, spirtli ichimlik 

isteʼmoli) va jismoniy faollik yetishmasligi holatlari kuzatilmoqda. Bu esa ularning sogʻligʻi va 

mehnat faoliyatiga salbiy taʼsir koʻrsatmoqda. 

7. Ijtimoiy himoyaga muhtoj yoshlar va bolalarning moslashuv muammolari. 

Mehribonlik uylari, nogironligi bor yoshlar va boshqa ijtimoiy himoyaga muhtoj toifadagi 

shaxslar uchun jamiyatga integratsiyalashuv jarayonlari yetarli darajada samarali yoʻlga 

qoʻyilmagan. Bu esa ularning mustaqil hayotga tayyorlanishini qiyinlashtiradi (Qarang: UNICEF 

Oʻzbekiston boʻyicha hisobotlari, 2023). 

8. Jamoat va siyosiy hayotda yoshlarning ishtiroki sustligi. Yoshlar jamoat 

tashkilotlari va siyosiy partiyalar faoliyatida yetarlicha faollik koʻrsatmayapti, bu esa fuqarolik 

jamiyatining rivojlanishiga salbiy taʼsir koʻrsatadi. Ularni qaror qabul qilish jarayonlariga jalb 

etish orqali masʼuliyat hissini oshirish zarur. 

9. Hududiy infratuzilmaning rivojlanmaganligi. Chekka hududlarda yoshlar uchun 

sport, madaniyat, axborot texnologiyalari va ijodiy rivojlanishga moʻljallangan markazlarning 

yetishmasligi ularning ijtimoiy faolligini cheklamoqda. Bu boradagi infratuzilma barqaror 

moliyalashtirish va jamoat nazorati asosida takomillashtirilishi lozim 

Yuqorida bayon etilgan muammolar Oʻzbekiston Respublikasida yoshlarga oid davlat 

siyosatining takomillashuvi va mazmunan boyitilishi zarurligini koʻrsatadi. Biroq shuni ham 

qayd etish joizki, mavjud muammolar bosqichma-bosqich bartaraf etilmoqda. Qabul qilingan 

huquqiy-meʼyoriy hujjatlar, davlat dasturlari va ijtimoiy loyihalar yoshlarning jamiyatdagi oʻrni 

va faolligini oshirishga xizmat qilmoqda. Bu jarayonlarning ilmiy asoslangan monitoringi va 

tahlili esa kelgusida yanada mukammal yechimlar ishlab chiqish imkonini beradi. 

Adabiyotlar/Литература/References: 

1. https://president.uz/uz/lists/view/1876  
2. Qo‘dirov E. Yoshlar siyosiy madaniyatining shakllanishi. – T.: TDYuI, 2010. – 112 b 
3. Sayfnazarov I, Sayfnazarova F. Yoshlar va oila vatan tayanchi. -T.: 2018.– 85b.  
4. Qo‘chqorov V. Yoshlarni tadbirkorlikka jalb qilishning g‘oyaviy-siyosiy asoslari. 

Akademiya. – T.: 2014. – 185 b. 
5. Tojiboyeva X.M. O‘quvchi-yoshlar ijtimoiy faolligini oshirishning pedagogik tizimi. Falsafa 

doktori (PhD) dissertatsiyasi avtoreferati. – T.: 2018. 
6. Abzalov E.M. Yoshlarning huquqiy madaniyatini shakllantirish muammolari: Dis... yuridik 

fan. nomzodi; O‘zR IIV Akademiya - T.: 2000. – 153 b. 
7. Zamonov Z.T. O‘zbekiston ijtimoiy-siyosiy hayotida ma'naviy-axloqiy institutlarning o‘rni. 

Falsafa doktori (PhD) dissertatsiyasi. – T.: 2019. – 91 b. 
 
 

https://president.uz/uz/lists/view/1876


 

547 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ 6 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 

 

 

                                                           

mailto:scienceproblems.uz@gmail.com

